
Sermon 

Kxf. Dr. Numlaajtsheb Yaaj 

 

             “Nyob Hauv Ntiajteb Tiamsis Tsis Yog Ntiajteb” 

 

Seventh Sunday of Easter 

Our Savior Lutheran Church – Lansing, MI 

5-12-2024 

 

 
Thov txoj koobhmoov, txojkev hlub, thiab txojkev haumxeeb pub rau nej sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees. 

 

Yauhas 17:16, “They are not of the world, even as I am not of it – Lawv tsis yog hauv ntiajteb li,ib yam li kuv tsis yog 

ntiajteb.” Nov yog Vajtswv Txojlus. (Cross-reference – Yauhas 8:23; 17:14, 1 Yauhas 4:5) 
 

Illustration  “Speech” (Show map of different accent in different region in USA) 

 

Kuv nyob rau lub xeev North Carolina tau 15 lub xyoo kuv mam li tsiv los nyob rau 

Michigan. Thaum kuv los txog ped Michigan no, muaj ibtxhia tibneeg hais rau kuv 

haistias, “Thaum koj haislus, koj muaj lub suab “Southern Accent – qabteb tej suab” 

Qhov tseeb tiag kuv yeej loj hlob, kawm ntawv tiav, thiab nyob nrog cov tibneeg nyob 

qabteb  hauv lub xeev North Carolina xyoo 1981-1996. Thaum kuv haislus los yeej zoo 

ibyam li txhuatus haislus tiamsis, qhov txawv zog yog kuv cov suab lus “y’all – nej 

txhuatus”. Thaum kuv hais li no ces  kuv lub qas thiab lub suab txawv dua li cov nyob 

“Northern accent – qaumteb tej suab” vim cov tibneeg nyob qaumteb tsis tshuam hnov 

cov qabteb haislus ntau thiaj li ua rau lawv mloog yus lub suab txawv dua. (Show Y’all) 

 

Thaum kuv los txog ped Michigan no, kuv hais lus Asmesliskas, los kuv lub suab tseem 

muaj southern accent. Txawm kuv twb nyob tau 15 lub xyoo lawm los kuv yeej tseem 

muaj southern accent nrog rau thaum kuv haislus. Yog li ntawd txawm kuv nyob nrog 

cov northern people los kuv yeej tseem muaj qhov southern accent ntawd. Vim tej zejzog, 

tej tibneeg uas peb nrog nyob, peb yuav tau kawm, tau xyaum hais ib yam li lawv, 

sawvdaws hais thiaj li totaub thiab nyob tau uake.Tiamsis qhov no yog ib qhov teebmeem 

uas tshwm nyob rau ntawm peb tibneeg txojkev uas peb ua neej nyob.  

(Show xxx by cam stock photo) 

 

Cia kuv muab piv yoojyim li no. Koj yog ib tus ntseeg Vajtswv, koj mus ua haujlwm. 

Thaum txog break time, koj tus khub nrog koj ua haujlwm ntawd tham nrog koj mas nws 

tsuas hais txhua lolus yog lus phem “cursing – foom tsis zoo” mus tas li. Tsis tag li ntawd 

xwb, nws tsuas yog muab tej phau ntawv liab qab los mus tham li ub li no. Koj yog tus 

ntseeg koj yuav ua li cas? (Show picture of gangster buy shutterstock.com) 

 

Nyob rau koj lub zej zos, koj tso koj tej menyuam mus ua si nraud zoo. Koj saib sab kev 

tid, koj pom ib cov tubhluas los sibntxhis thiab muag yeeb muag tshuaj tsis raug cai thiab 

ua tej yam txhaum kevcai. Koj xav haistias, tshuav ntev npaum li cas cov tubhluas no 

mam li yuav los yuam muag rau koj cov menyuam losyog coj koj cov menyuam mus 

xyaum ua phem? Koj tsuas pib txhawj zujzus saib koj yuav ua li cas?  

(Show in the world not of the world) 

 

1. Txojmoozoo hnubno yog Yexus qhia rau peb hais txog cov “Christian – ntseeg” Vajtswv  

nyob rau lub ntiajteb uas tseem niajhnub nyob nrog kev txhaum. Yexus yeej paub 

haistias, txojkev dagntxias, txojkev simsiab yuav nyob ibncig ntawm Yexus cov thwjtim. 

Txawm yuav muaj tej no tshwm los Yexus txhawb nws cov thwjtim kom lawv yuavtsum  

tuav txojkev ntseeg kom ruaj khov kho. Yexus twb ua tus yamntxwv rau cov thwjtim thiab rau peb xyaum lawm, 

yog li ntawd nws qhia kom peb nco ntsoov haistias, txawm peb nyob hauv ntiajteb no los peb tsis yog hauv 

ntiajteb. 

 

Yexus haistias, “They are not of the world, even as I am not of it – Lawv tsis yog hauv ntiajteb li, ib yam li kuv 

tsis yog ntiajteb.” (Yauhas 17:16). (Show not of the world) 

 

Cov lus qhia rau peb haistias, txawm peb nyob hauv lub ntiajteb no los lub ntiajteb no tsis 

yog peb li. Peb lub chaw yog nrog Vajtswv nyob saum ntuj ceebtsheej. Vajtswv txojlus 

sau  haistias, “Kuv tsuas yog tus qhua xwb, ntuj ceebtsheej yog kuv lub tsev.” Tus 

Thwjtim Paulus sau haistias, “Do not conform any longer to the pattern of this world, but 

be transformed by the renewing of your mind. - Nej tsis txhob ua nej lub neej zoo li tej  

tibneeg ntiajteb ua, tiamsis nej yuavtsum cia Vajtswv hloov nej lub siab kom nej muaj lub 

siab tshiab…” (Loos 12:2).   

 

Yauhas sau haistias, “Do not love the world or anything in the world. If anyone loves the 

world, the love of the Father is not in him. For everything in the world—the cravings of 

sinful man, the lust of his eyes and the boasting of what he has and does—comes not 

from the Father but from the world – Nej tsis txhob hlub lub ntiajteb lossis cia siab rau ib 

yam dabtsi uas nyob hauv lub ntiajteb. Yog nej hlub lub ntiatjeb lawm, nej yeej yuav tsis 

hlub Leejtxiv tus uas hlub nej. Txhuayam uas yog ntiajteb li, tsis hais tej uas tibneeg lub 

siab ntshaw, tej uas tibneeg lub qhovmuag pom thiab xav yuav, thiab txhuayam hauv 

ntiajteb uas tibneeg qhuas haistias yog yam uas tseemceeb, tej ntawd puavleej yog  

 

ntiajteb li xwb, tsis muaj ib yam uas yog Leejtxiv li.” (1 Yauhas 2:15-16). (Show Friendship with the world) 

 

Yakaunpaus sau haistias, “Anyone who chooses to be a friend of the world becomes an 

enemy of God – Tus uas xaiv ua phoojywg rau lub ntiajteb, tus ntawd yog yeebncuab 

ntawm Vajtswv.” (Yakaunpaus 4:4). (Show I look for the resurrection) 

 

Thaum peb lees peb txojkev ntseeg ntawm “Nicene Creed – Naisxees Kev 

Ntseeg”,  peb lees haistias, “I look for the resurrection of the dead and the life of 

the world to come – thiab kuv tos ntsoov cov tuag sawv rov los, thiab ntiajteb 

txojsia yuav los.” Nov yog lub ntuj uas peb yuav tau nyob uas yog tau txojsia 

mus ibtxhis vim Yexus cov ntshav twb los txhiv lub ntiajteb no lawm. Ntuj 

ceebtsheej thiaj li yog peb lub chaw. Tamsim no, peb nyob hauv lub ntiajteb 

tiamsis peb tsis yog ntiajteb. (Show spiritual parallel physical) 

 

Nov yog ib yam uas peb totaub nyuaj kawg 

nkaus. Peb nyob rau hauv lub ntiajteb no, peb 

khwv noj khwv haus, peb mus kawm ntawv, 

mus ua laj kam. Lub ntiajteb muaj kev dagntxias 

nyob ibncig peb. Cov tsis ntseeg pheej coj cov 

ntseeg mus ua txojkev kom lawv tso txojkev 

ntseeg tseg tig los mus ua li ntiajteb txojkev  

 

nyiam ua. Tsis ntev, tus ntseeg tso nws txojkev ntseeg zujzus tseg thiab tig mus ua txojkev li lub ntiajteb ua. 

Thaum no, nws tsevneeg ntseeg Vajtswv thiab ntawm nws tus kheej tsuas muaj kev ncaim deb zujzus ntawm 

Vajtswv vim yog los ntawm txojkev ua lub neej rau ntiajteb heevduas li ua rau ntawm Vajtswv.  

 

II. Txojkev ua neej nyob rau lub ntiajteb no muaj kev dagntxias kom tibneeg yuavtsum ua phem. Muaj ib tus “auto 

mechanic – kho tsheb” ua haujlwm rau ib lub chaw kho tsheb nyob rau Chicago.  

(Show mechanic – by Shutterstock) 

Tus nais hais kom nws yuavtsum hais rau cov tibneeg coj tsheb tuaj kho haistias lawv lub 

tsheb qhov qub puas lawm thiab lawv yuavtsum yuav cov tshiab coj los hloov cov qub. 

Tiamsis raws li nws pom lub tsheb twb tsis tas yuavtsum tau yuav cov tshiab vim qhov 

qub tseem ua haujlwm twb tsis tau puas. Txawm zoo li no los tus nais pheej yuam kom 

nws yuavtsum haistias, qhov khoom qub tsis zoo lawm es tus tswv coj tsheb tuaj kho 

ntawd yuavtsum yuav qhov tshiab lub tsheb thiaj li yuav khiav zoo. Tus mechanic no yog 

ib tus ntseeg Vajtswv. Nws lub siab tsis kheev nws dag tus tswv coj lub tsheb tuaj kho. 

Thaum kawg nws xum tawm txoj haujlwm uas tau nyiaj ntau los mus ua txoj haujlwm tau 

nyiaj tsawg zog. Vim Nws tsis xav dag lwmtus. Nws xum ua qhov ncajncees heevduas li 

dag rau txojkev phem. (Show I say no) 

 

Lub ntiajteb no yeej xav yuam kom peb txhuatus ua raws li lwmtus ua. Lub ntiajteb no 

yuav haistias, “Tso koj txojkev ntseeg tseg rau tom vaj tom tsev – tsis txhob coj tuaj 

ntawm koj lub chaw ua haujlwm. Tso koj txojkev ntseeg rau hnubso – lwm cov hnub ces 

yijmeem ua li koj lub siab nyiam.” Lub ntiajteb no tsis nyiam rau txojkev ncajncees, 

txojkev dawbhuv thiab txojkev tseeb. Lub ntiajteb no tsis nyiam yog thaum twg tus 

ntseeg haistias, “I say No! I won’t do it – Kuv haistias Tsis tau! Kuv tsis ua li ntawd.” 

   (Show up your cross – by Samuel Design) 

 

Tiamsis qhovtseeb tiag, Vajtswv hu peb tus uas ntseeg los teb tej lus li ntawd 

ntag. “I say No! I won’t do it – Kuv haistias Tsis tau! Kuv tsis ua li ntawd.”  

Yexus Khetos hu koj thiab hu kuv los kom peb yuavtsum nco ntsoov kwv peb tus 

ntoo khaublig rau txhua lub sijhawm ib yam li nws tau kwv los mus theej koj 

thiab kuv txojkev txhaum. Yexus hu koj thiab hu kuv vim peb yeej txawv duas li 

lub ntiajteb no, nws thiaj li haistias, “If anyone would come after me, he must 

deny himself and take up his cross and follow me. – Yog leejtwg xav nrog kuv 

mus, tus ntawd yuavtsum tswj nws lub siab thiab kwv nws tus ntoo khaublig nrog 

kuv mus.” (Malakaus 8:34). (Show Luke 9:62) 

 

Yexus thiaj li haistias, “Jesus replied, “No one who puts his hand to the plow and 

looks back is fit for service in the kingdom of God.” – Yog leejtwg tabtom tuav 

khai laij liag, tiamsis nws pheej tig saib rov tom qab, tus ntawd tsis tsimnyog rau 

Vajtswv lub tebchaws.” (Lukas 9:62) Yexus hais ntxiv tias, “Anyone who loves 

his father or mother more than me is not worthy of me; anyone who loves his son 

or daughter more than me is not worthy of me; and anyone who does not take his 

cross and follow me is not worthy of me – Tus uas hlub nws niam nws txiv heev 

dua hlub kuv, tus ntawd tsis tsimnyog ua kuv tus thwjtim, tus uas hlub nws tej tub  

 

tej ntxhais heev dua hlub kuv, tus ntawd tsis tsimnyog ua kuv tus thwjtim. Tus uas tsis kwv nws tus ntoo khaublig 

nrog kuv mus, tus ntawd tsis tsimnyog ua kuv tus thwjtim.” (Mathais 10:37-38). (Show be a light) 

 

Yexus hu koj thiab kuv los ua lub teeb ci rau lub ntiajteb uas tseem nyob tsau 

ntuj nti thiab ua cov ntsev lag lub ntiajteb uas tsw lwj qees. Nws hu koj thiab kuv 

kom peb txawj los ua tus yamntxwv zoo li Yexus txawm lwmtus thuam koj, tsis 

nyiam koj los tsis ua li cas vim koj yog tus ntseeg. Yexus yeej tsis tau haistias, 

peb los ua neej yuav yooj yoojyim kajsiab lug rau peb. Nws tsuas  

haistias, peb yuav tau nqi zog yog thaum peb ua tiav lawm, qhov nqi zog ntawd 

yog txojsia mus ibtxhis thiab ibtxhis nrog Vajtswv nyob saum ntuj ceebtsheej 

mus ibtxhis. (Show Bible) 

 

III. Nyob hauv lub ntiajteb no tiamsis tsis yog ntiajteb.  Yexus thov Vajtswv rau nws cov thwjtim thiab niajhnub  

 

nimno los Yexus tseem tsomkwm peb txhuatus. Yog li ntawd Yexus thiaj 

li thov Vajtswv haistias, “My prayer is not that you take them out of the 

world but that you protect them from the evil one. They are not of the  

world, even as I am not of it. Sanctify them by the truth; your word is truth – Kuv thov tsis yog tshem lawv tawm 

ntawm lub ntiajteb tiamsis thov koj tsomkwm lawv kom lawv tsis txhob raug dab Ntxwgnyoog dag ntxias. Lawv 

tsis yog hauv ntiajteb li, ib yam li kuv tsis yog ntiajteb. Thov muab koj txojlus tseeb ntxuav kom lawv huv. Koj 

txojlus yog qhov tseeb.” (Yauhas 17:15-17). (Show God’s Word) 

 

Yexus thov kom peb tsis txhob muaj kev puamtsuaj, kev phem kev tsis zoo raug 

rau peb vim peb yog Vajtswv cov menyuam thaum peb tseem nyob rau lub 

ntiajteb no.  Nws txojlus muab qhov phem tig rau qhov zoo. Peb tibneeg yeej 

nyob rau txojkev txhaum thiab yeej ntxim raug mus rau txojkev txhaum ntawd, 

tiamsis Yexus Khetos cov ntshav twb los cawm peb txhua tus ntawm txojkev 

txhaum lawm. Yog li ntawd, peb yog Vajtswv tug, peb tsis yog lub ntiajteb tug 

lawm. Yexus muab nws txojlus los tswjwhm thiab tivthaiv peb thiab ntxuav peb 

huv tagnrho los ntawm lub ntiajteb no. (Street preaching)  

 

Muaj ib tus txivneej  nyuamqhuav tsiv mus nyob rau ib lub nroog tshiab. Thaum nws mus 

txog, lub zos ntawd ua rau nws txhawj heev vim nws pom tej xwm tsis zoo. Nws pom 

txojkev sib deev, niam ntiav, dagntxias, muag yeebtshuaj, tub sab thiab lwm yam. Lawv 

ua tej no timntsej timmuag tsis ntshai leejtwg li. Tus txivneej hais rau nws tus kheej 

haistias, “Kuv yuavtsum tau ua dabtsi los pab rau txojkev no. Kuv yuav tsis nyob twb 

ywm, vim cov tibneeg no siv lawv lub cev coj los mus ua kev txhaum.” Yog li ntawd, 

nws thiaj li niajhnub tuaj mus sawv qhuabqhia ntawm ntug kev nrog cov niam ntiav, 

dagntxias, muag yeebtshuaj, tub sab, thiab lwm txojkev phem uake. Nws thov kom lawv 

tsis txhob ua li ntawd thiab tig rov los ua lub neej kom zoo. (Show grant me) 

 

Tiamsis tsis muaj leejtwg quavntsej tig pobntseg los mloog nws tej lus qhuabqhia li. Tus 

txivneej qhuabqhia tsheej hli ntawm ntug kev ces muaj ib tug tswv ua ib lu khw tawm 

tuaj hais rau nws haistias, “Koj tsis pom lov, tsis muaj leejtwg mloog koj tej lus 

qhuabqhia li!” Tus txivneej no teb haistias, “Kuv pom mas!” Tus tswv khw rov nug 

haistias, “Yog li ntawd, ua li cas koj tseem pheej qhuabqhia ua dabtsi ntxiv? Koj yeej 

yuav hloov tsis tau lawv li.” Tus txivneej rov teb haistias, “Kuv paub haistias, kuv yeej 

yuav hloov tsis tau lawv, tiamsis kuv qhuabqhia kom lawv tsis txhob hloov tau kuv. Kuv 

thov kom Vajtswv pom yam uas kuv hloov tsis tau, tiamsis pub kev kajsiab lug, pub lub 

dag lub zog rau kuv kom yam kuv yuav hloov tau thiab kom kuv paub qhov phem qhov 

zoo kom kuv tsis txhob mus ua yam ua phem tiamsis ua yam zoo kom Vajtswv tau 

koobmeej.” (Show welcome to heavenly home) 

 

Peb nyob rau lub ntiajteb uas muaj kev txhaum. Tibneeg muab kev zoo los ua kev phem. 

Lub ntiajteb no tsis mloog thiab yuav tsis hloov. Txawm nws yuav zoo li no los, koj 

totaub haistias, koj tseem nyob hauv lub ntiajteb tiamsis koj tsis yog ntiajteb. Koj lub 

chaw yog ntuj ceebtsheej. Cia siab rau Yexus Khetos, tus uas los theej koj txojkev 

txhaum. Thaum nws rov los, koj yuav tau mus nrog nws nyob rau lub ntuj ceebtsheej uas 

nws twb npaj tseg rau koj lawm. Cia li nyob kajsiab lug mus txog hnub uas Yexus hu koj 

mus nrog Nws nyob.  Asmees. 

 

Thov kom Vajtswv txojlus pub rau peb sawvdaws totaub thiab tau nyob kajsiab lug. Peb txhuatus uas yog 

Vajtswv cov menyuam, peb sawvdaws hais: Asmees. 


